
O Concurso  SANTIAGO(é)TAPAS  é  unha  iniciativa  de  Turismo  de Santiago.

Obxectivo: impulsar o turismo enogastronómico en Santiago de Compostela. 

Duración: do 28 de xuño ao 13 de xullo.

1. ACCIÓNS:
· I Concurso de Tapas de Santiago de Compostela. Celebrarase do 28 de xuño ao 13 de xullo de 2008. 

· O Tapasporte: “Gaña  ​​​a Compostela de Tapas”. Para dinamizar a cidade e involucrala no mundo das tapas.

· Curso de Formación en Tapas. Como reforzo e co fin de permitir que os estabelecementos participantes poidan afondar no mundo das tapas e coñecer experiencias doutros lugares, ofréceselles a posibilidade de participar neste curso, que será impartido por dous dos máximos representantes das tapas a nivel estatal.
2. INSCRICIÓNS E CONDICIÓNS DE PARTICIPACIÓN

· Poderán participar no concurso todos aqueles estabelecementos de hostalaría estabelecidos no termo municipal de Santiago de Compostela que o desexen ata un máximo de 50, por orde de inscrición.

· Deberán inscribirse entre o 28 de maio e o 15 de xuño, a través dun dos seguintes medios: enviando por correo ou fax ou levando persoalmente a folla de inscrición á Secretaría Técnica do Concurso en horario de oficina (Rúa do Pombal, 35 - baixo. 15705. Santiago de Compostela. Tel: 981 93 53 45 – 981 56 91 94, Fax: 981 59 11 71 Correo-e: etapas@santiagoturismo.com) ou a través da web específica (www.santiagoetapas.com). 

· Cada estabelecemento poderá presentar ao concurso un máximo de 3 tapas. As tapas presentadas deberán figurar na oferta habitual do estabelecemento durante os días de celebración do concurso. O prezo de venda ao público deberá oscilar entre un mínimo de 0,50€ e un máximo de 3€ . 

· Cada estabelecemento debe presentar unha ficha técnica de cada tapa presentada, na que figuran o nome, ingredentes e xeito de preparación da tapa.
· Os participantes estarán identificados cun distintivo do concurso SANTIAGO(é)TAPAS e contarán cunha urna para a votación do público. 

3. PREMIOS 

Entre todas as tapas presentadas a concurso, o xurado elixirá unha tapa gañadora para cada un dos seguintes premios:

· Premio “Mellor Tapa 08”.
· Premio “Tapa Tradicional 08”, á tapa inspirada na tradición gastronómica de Galiza elaborada con produtos galegos e de calidade recoñecida.

· Premio “Tapa Creativa 08”, á tapa orixinal elaborada con produtos galegos pero con técnicas, presentación e combinacións innovadoras.

Os premios do xurado son excluíntes entre si: non poderán concorrer na mesma tapa.
O xurado valorará as tapas en función dos criterios de puntuación propostos pola organización para cada un dos premios estabelecidos. O xurado estará composto por persoas do ámbito da hostalaría, o turismo, o xornalismo gastronómico, intelectuais e entidades relacionadas coa promoción enogastronómica, para garantir un veredicto que redunde na excelencia e credibilidade do concurso.
Ademais, entregarase o Premio Tapa do Público 08 á tapa máis votada polos consumidores. As votacións poderanse realizar nas urnas entregadas aos estabelecementos participantes. Os cupóns para votar serán os pousavasos oficiais do concurso.

· Todas as categorías están dotadas cun premio de 1.000 € máis diploma e regalo.

· Á Mellor Tapa 08, a número 1, será obxecto dunha campaña de publicidade en medios locais, seguindo os criterios da organización.

Entre todos os estabelecementos participantes sortearase unha viaxe para dúas persoas ao Fòrum Gastronòmic de Girona. A viaxe inclúe: 2 billetes de avión, a estadía no hotel (4 días 3 noites máximo) e dúas credenciais como congresistas.

Entre todos os participantes na votación da tapa favorita sortearase dous billetes de avión da Compañía Air Berlin a calquera destino europeo ao que opere.
4. FUNCIONAMENTO DO CONCURSO

O concurso celebrarase do 28 de xuño ao 13 de xullo e constará de 2 fases eliminatorias. 

Durante os primeiros días de celebración, os membros do xurado visitarán todos os estabelecementos participantes e degustarán as tapas presentadas. Nesta primeira fase preseleccionaranse 18 tapas finalistas: 9 tapas para o premio Tapa Tradicional 08 e 9 tapas para o Premio Tapa Creativa 08.

Durante os últimos días, os membros do xurado visitarán de novo os estabelecementos e degustarán as tapas que superaran a primeira valoración. Nesta segunda fase escolleranse as tapas gañadoras dos premios Tapa Tradicional 08, Tapa Creativa 08 e Mellor Tapa 08.

O Premio á Mellor Tapa 08 será outorgado á que reciba a maior puntuación de entre as 18 finalistas e quedará excluída dos premios Tapa Tradicional e Tapa Creativa.

5. ACTO DE ENTREGA DE PREMIOS

O fallo do xurado darase a coñecer na Gala de entrega de premios, o día 16 de xullo de 2008, coa asistencia de estabelecementos participantes, autoridades e medios de comunicación.

6. O TAPASPORTE

Facendo un símil coa credencial que utilizan os peregrinos cando chegan a Santiago de Compostela, e que lles da o dereito a obter a afamada Compostela, propoñemos un xogo evocador que pretende dinamizar a toda a cidade para que se implique co evento, a Compostela de Tapas: O TAPASPORTE. Obxectivo:

1. dinamizar e incentivar que a xente participe no concurso.

2. promover rutas ou “(é)TAPAS” gastronómicas diferentes ás dos circuítos habituais.

O Tapasporte poderá recollerse na oficina de información turística municipal de Turismo de Santiago e na oficina de Praza de Galicia, ou nos estabelecementos adheridos a SANTIAGO(é)TAPAS.

Funcionalidades e Condicións de uso do Tapasporte:

· É persoal e intransferíbel. 

· Para poder optar aos premios ou incentivos do Tapasporte, deberán de estar selados todos os estabelecementos adheridos a unha ou máis (é)TAPAS ou rutas adheridas a este evento.

· Serán (é)TAPAS do Tapasporte aquelas configuradas por un mínimo de 6 estabelecementos relativamente próximos entre si, de forma que poidan formar parte dunha mesmo itinerario ou ruta ((é)TAPA). 

· O estabelecemento estará obrigado a selarlle a súa credencial ao usuario, unha vez que o cliente consuma a tapa ou tapas realizadas para o concurso e efectúe a súa votación.

Os usuarios do Tapasporte poderán optar a unha serie de premios ou incentivos co obxecto de dinamizar aínda máis esta iniciativa. 

7. CURSO DE FORMACIÓN EN TAPAS

Data: 16 xuño 2008

Lugar: CIFP Compostela (Centro Integrado de Formación Profesional – Lamas de Abade)

Prazas: 30 por sesión (preferencia aos establecementos inscritos en SANTIAGO(é)TAPAS)

Prezo: 20€ por unha sesión e 30€ por dúas sesións.

Programa:

Xornada composta de dúas sesións demostrativas con dous estabelecementos de referencia da Cociña das Tapas en España. Cociñeiros-empresarios que tratarán, ao tempo que cociñan, temas tan diversos como:

· Proceso creativo na conceptualización dunha Tapa  

· Organización e loxística dunha barra e dunha cociña especializada nas Tapas

· Prezos, marxes de comercialización, exposición das tapas…

Horario:
· SESIÓN 1: 17 a 18.30 horas

Edorta Lamo e Íñigo Cojo. A Fuego Negro (San Sebastián). www.afuegonegro.com
 

· SESIÓN 2: 19 a 20.30 horas

Paco Guzmán. Restaurante Santamaría (Barcelona). www.santamania.biz

